
Nú er staðfest  at 
Anfinn bóndi hevur 
livað í Elduvík
Gransking hjá Mariu Jacobsen, Mariu á 
Langanesi, vísir, at Anfinn, bóndi í Elduvík 
hevur livað og var borin í heim í 1575

ÁRNI GREGERSEN

Avdúkingin av stand­
myndini av mar­
mennilinum í Elduvík 
leygardagin, hevur 

elvt til at Maria Jacobsen, Maria á 
Langanesi, hevur granskað í søg­
uni og kann staðfesta, at Anfinn 
bóndi, hevur livað í Elduvík.

Bóndin úr søgnini er eftir øll­
um at døma føddur í 1575 og hann 
átti átta synir og eina dóttur.

Maria á Langanesi skrivar, 
at Anfinnur bóndi æt Andfind 
Jacobsen . Omman og abbin vóru 
Gyðja og Jákup Poulsen. Hendan 

Gyðja var dóttir Jón Heinason, 
løgmann, og harvið  var hon 
abbadóttir Heina Havreka.

Í síni gransking hevur hon 
verið víðari enn í kirkjubókunum, 
tí tær ganga ikki so langt aftur. 
Tær byrja ikki fyrr enn í 1687, 
men í løgtingsbókunum er meir 
at finna.

Har eru fleiri sakir, har sum 
Anfinnur hevur verið løgrættu­
maður.

Á heimasíðuni marmennilin.
fo sæst meira at lesa um gransk­
ingina hjá Mariu á Langanesi.

Søgnin um 
marmennilin og 
Anfinn, bónda, 
í Elduvík, er 
grundarlagið 
undir stand­
mynd, sum 
verður avdúkað 
í Elduvík 
leygardagin

ÁRNI GREGERSEN

Tey, sum er komin nakað 
til árs, minnast frá tíðini 
í barnaskúlanum, søgn­
ina um marmennilin og 

Anfinn, bónda, í Eldxuvík,
Marmennilin er ein sonevndur 

havdrongur, sum gjørdi útróðrar­
monnum ónáðir. Hann krøkti fisk 
av húiunum hjá teimum og tók 
ofta eisini agni av húkunum.

Anfinn bóndi var so heppin 
tann eina dagin,a t hann fekk mar­

